
Guilelmo Imperatori
Philosophia carmen ferale fundit.

Guilelme rex, aetatis o sidus novae,
O cara cura civium,
Leti viam calcasse te tui dolent
Omnesque lugent exteri.
Ast mors obedit tristis, orbi qui imperat,
Iussis sevens Praesidis;
Mundi vices nam dirigit custos vigil
Moresque nostros provide,
Praevisa vitans et pericula omnia,
Et computat regi dies. —
Quem des laborum magne rex finem, probant
Haec gesta, Clio quae canit
Tenax et actis iam reponit tempora.
Doctrina sollers, qua sine
Decus nec heroum esset, orbis arbitro
Bustum parat dignum viro.
Victoriae nam magnus est illam penes
Et incluti Martis favor,
Sed pluris almam, qua viget, pacem facit.
Salutat Roma te pia,
Germaniae princeps et ipse tu parens
Pacis relictae filio.
Tranquilla tellus, ventus atque undae silent,
Et imperator diceris ;
Armisque vinci nescius fidens Deo
Professus es regem omnium.
Locabit aere firmius signum tibi
Clio perita originum;
Singultibus vix dicit ultimum vale
Pleno ore : salve rex, vale.

Ernestus Commer.

